
LE Allech chi ddweud rhywfaint wrthym am y broses o wneud darn
o waith? Beth yw’r gwahanol gamau? Sut fyddwch chi’n cofnodi’r
broses?

HS Mae fel asesiad parhaus trwy gydol y broses wneud. Po fwyaf o waith a wnaf,
mwyaf oll y bydd yn cyfeirio at waith blaenorol; mae’n broses lawer mwy organig. Yn
hytrach na chychwyn a phroject neilltuol, a hwnnw & dechrau a diwedd, dwi’'n gweld
y peth fel proses waith barhaus. Dwi ddim yn defnyddio llyfrau braslunio
confensiynol, ond mi rydw i'n sgrifennu llawer. Felly mi faswn i’'n dweud ei bod yn
broses fwy ystrydebol o wneud nodiadau. Daw llawer o’'m cyfeiriadau o lenyddiaeth;
gallant fod o weithiau celf eraill, felly mae’n ffordd o nodi fy syniadau. Mae’n broses
bwysig iawn i mi.

LE Felly dydy hi ddim bob amser yn broses linellol ar gyfer un corff
o waith — mi allwch ddychwelyd at rai o’ch syniadau blaenorol?

HS Mae’r rhan fwyaf o artistiaid yn archwilio un neu ddau o syniadau, a dyna’r cwbl.
Ar hyd eu hoes, efallai, felly mae’n fater o fynd i’r afael & phethau mewn ffyrdd
ychydig yn wahanol, nid gwrthod rhai pethau a pheidio a4 gwrthod eraill ond, yn
hytrach, mae ynglyn a cheisio cyrraedd yn nes at yr hyn rydych yn ceisio’i ddweud.
Dydy hynny ddim wedi ei osod allan ar ddechrau (project), felly, o anghenraid, dwi’'n
ceisio darlunio syniad neilltuol.

LE O safbwynt elfennau gweledol eich gwaith, defnyddir absenoldeb
yn aml. Ydy’r hyn na allwch ei weld mor bwysig a’r hyn y gallwch ei
weld?

HS Dwi’'n credu bod defnyddio cyfryngau’n seiliedig ar lens, camera neu gamera
fideo, yn blaenoriaethu’r llygad uwchlaw’r synhwyrau eraill. Yr hyn sydd o
ddiddordeb i mi yw gweld a ydy hi’n bosibl cynrychioli’n weledol rywbeth a allai fod
yn anweledig neu rywbeth a allai fod yn fewnol neu sy’n cael ei deimlo. Felly, nid
mater o absenoldeb o’i gyferbynnu a phresenoldeb, ond yn hytrach, efallai, sut mae
cynrychioli’n weledol rywbeth sy’n anweledig?

LE Rydych yn defnyddio llawer o ddeunyddiau gwahanol ac yn arfer
amryw o ddulliau i greu eich gwaith. Pam dewis eu cyflwyno’n
derfynol fel ffotograff neu ddelwedd symudol ddau-ddimensiwn?

HS Mae’r ffotograff a delweddau symudol yn seiliedig ar ddelwedd, felly rhaid
meddwl am ffurf derfynol unrhyw waith yn gyfochrog a’r syniad rydych yn gweithio
gydag ef. Dwi ddim yn dweud o flaen llaw, mae hwn yn mynd i fod yn ffotograff, yn
ffilm neu’n gerflun. Arweinir ffurf derfynol y gwaith gan y syniad a thrwy ddatblygiad y
gwaith. Felly mae’n bosibl na fyddaf yn gwybod wrth gychwyn beth yn union fydd ei
ffurf derfynol.

LE Gyda’r darn Caetera Fumus, a gawsoch eich temtio i ddefnyddio’r
ddelwedd dyllog yn hytrach na ffotograff o’r ddelwedd dyllog?

HS Yr hyn sy’n digwydd pan gaiff ei ail-ffotograffio — a bydd wedi ei oleuo o’r cefn —
yw eich bod yn cael math o rith neu effaith trompe-l'oeil, fel eich bod yn teimlo y
gallech dynnu’r priciau allan o’r llun, ond yna fedrwch chi ddim. Dwi’n credu eich
bod, trwy ddangos y darn ei hun, wedi’ch cyfyngu i raddfa neilltuol, felly trwy ei ail-
ffotograffio, mae hynny’n ei drawsnewid mewn ffordd wahanol iawn — fel bod
gennych yr argraff yma o bapur crychlyd, dim byd fel delwedd hysbysebu, mae
ganddo’i holl namau a gellwch weld hynny, ond dydych chi ddim yn hollol siwr a ydy’r
darn papur y tu fewn i’r blwch goleuni ai peidio. Dydych chi ddim yn siwr a gafodd ei
ail-ffotograffio ai peidio, a dwi’n hoffi chwarae a hynny. Dim ond arbrofi a8’r darn yn y
stiwdio a wnaed hyd yma, heb ei weld wedi ei leoli’n derfynol, ond yr hyn oedd yn
wirioneddol ddiddorol, a wyddem ni ddim beth oedd yn mynd i ddigwydd, oedd y
pellter gorau ar gyfer gweld y darn. Yn y darn hwn, rydych yn cael eich denu at
arwyneb y ddelwedd, felly mae’r pellter edrych gorau yn bur agos er bod y darn ei
hun yn fawr. Roedd hynny’n gyffrous iawn, oherwydd roeddech am fynd i weld ai
priciau go iawn sydd yno, ac yna’n sylweddoli nage. Mater o ddenu, ac yna gwrthod
hefyd, rhywbeth sy’n fy niddori’n fawr ynglyn a’r ffotograffig.

LE Allwch chi ymhelaethu rywfaint ar hynny? Fyddech chi’n dweud
bod tensiwn bron yn y ffotograff?

HS Oes, am wn i. Pan fyddwch yn meddwl am ffotograffiaeth, byddwch yn meddwil
am arwynebau diwniad, rhywbeth sgleiniog, ffenestr ddiwniad ar y byd. Roeddwn am
ddwysau’r ffaith neu ddod 4 materoldeb y ddelwedd fel mae’n cael ei chyflwyno i'r
amlwg, fel bod y gynulleidfa’n cael ei dwyn at groen y ddelwedd. Mae hynny’n
gysylltiedig a llawer o’r ffyrdd dwi wedi ymdrin & materoldeb y ddelwedd mewn
gwaith blaenorol hefyd.

LE Ceir cysylitiadau niferus a chymhleth a ffurfiau celf a gweithiau
celf eraill yn yr arddangosfa. Pensaerniaeth, ffilm, llén gwerin -
allech chi ddweud wrthym am rai o’r dylanwadau arnoch, a sut
maen nhw’n benodol ’r corff hwn o waith a’i gyflwyniad yn Fenis?

HS Mae’r berthynas a phensaerniaeth i raddau helaeth iawn yn ymwneud a sut y bydd
y gwaith yn cael ei leoli o fewn y Santa Maria Ausiliatrice. Buom yn meddwl yn ddwys
iawn am raddfa’r gwaith mewn perthynas 4 phensaerniaeth y gofod. Roedd rhan o’r
broses o ddatblygu’r gwaith ffilm graddfa-fawr yn ymateb uniongyrchol i
bensaerniaeth y gofod a’r colofnau, fel bod gan raddfa’r coed gydberthynas a
graddfa’r colofnau yn y gofod. Dyna un ystyriaeth. O ran testun, oes, mae llawer o
gyfeiriadau. Cyfeiriad peintio at beintiad Mantegna sydd yn y Ca’ d’oro; cyfeiriadau
ffilmig o nifer o ffilmiau a fu o ddiddordeb i mi dros gyfnod maith: Drowning by
Numbers Peter Greenaway, Fahrenheit 451 gan Francois Truffaut, ac mae gennyf
ddiddordeb gweledol hefyd yn yr arbrofion deunydd cynnar gyda ffilm seliwloid. Mae
cyfeiriadau at fateroldeb ffilm yn y ffordd dwi wedi ei olygu a’r ffordd dwi wedi
defnyddio rhifau i gyfrif i lawr, fel ei fod yn edrych yn debyg i’r darn sy’n arwain i
mewn i ffilm, yn mynd 10, 9, 8, 7, 6,....

LE Mae’r ffigwr yn y gwaith fideo ei hun yn bwerus iawn. Allwch chi
ddweud rhywbeth wrthyf amdani hi?

HS Dirprwy yw hi. Ffigwr menyw ifanc sydd yma, mae’r syniad o ‘amdani hi’ fel
person yn amherthnasol. Fy llysferch yw hi, ac roedd arna’i eisiau ffigwr benywaidd
yn y darn. Mae defnyddio ffrog goch yn dod o lawer o straeon tylwyth teg, hugan
fach goch, a delweddau archdeipaidd o’r ffrog goch. Mewn gwirionedd, ffrog oren yw
hi. Mae llawer o bobl yn gweld coch, ond dwi’'n ei weld yn glir iawn fel lliw oren, ac
fe’i dewisais yn gwbl benodol am ei fod yr un lliw @'r rhifau a beintiwyd ar y coed.
Mae pethau wedi symud ychydig oddi yno, ond dwi’n credi ei bod hi’n gweithredu fel
ffigwr benywaidd ifanc, ond hefyd. am mai dim ond yn rhannol y gwelwn hi, a’r ffrog
sydd yn y blaendir, mae’n symud ar draws sgrin fel llen moethus, fel y rhai a welwn

pan awn i’r sinema. Felly mae ganddi swyddogaeth llen sy’n symud ar draws y
ddelwedd.

LE Mae lliw oren yn elfen bwysig iawn o’r gwaith sy’n ymddangos
trwy’r holl arddangosfa.

HS Mae’n syml iawn, a dweud y gwir — dyma begwn arall y sbectrwm lliwiau, y pellaf
oddi wrth wyrdd y dail (yn y gwaith). Yn ffurfiol, dyma’r gwrthwyneb cromatig i'r
syniad o’r naturiol — gwyrdd dail y gwanwyn — a’r lliw oren synthetig sy’n wrthwyneb
[lwyr iddo — lliw peinitiedig (o waith llaw dyn).

LE Mae natur a rhywedd yn themau sy’n codi beunydd trwy eich
holl waith. Beth yw’r cysylltiad rhyngddynt?

HS Pan oeddwn yn astudio ar fy nghwrs BA nol yn y 1970au yn ystod ton gyntaf
ffeministiaeth, roedd yna safbwynt hanfodolaidd lle’r oedd menywod yn ochri & natur,
safbwynt roedd llawer o bobl am symud oddi wrtho. Hwyrach 'mod i’'n ailystyried
hynny, ond dwi ddim yn siwr bod y ddau’n gysylltiedig yn yr ystyr honno. Dwi'n
fenyw sy’n gwneud celf ac, am wn i, dwi ddim ond yn ceisio ail-ymchwilio i
gysylltiadau rhwng y ffigwr, ffigwr benywiadd yn yr achos yma, a’i amgylchedd, sef
amgylchedd annhrefol, gwledig yn yr achos yma.

LE Rydych hefyd yn cynnwys pethau traddodiadol fenywaidd ac
addurniadol yn y gwaith, fel les neu flodau - beth maen nhw’n ei
gynrychioli i chi a sut ddylanwadodd ffeministiaeth ar eich gwaith?

HS Yn y lle cyntaf, dylanwadodd ffeministiaeth ar fy ngwaith trwy roi caniatad i mi
fod a statws cydradd — ac i gael fy nghymryd gymaint o ddifri — ag artistiaid
gwrywaidd, ac mae hynny’n ei amlygu ei hun i mi trwy gefnogaeth gwahanol bobl, o’'m
tiwtoriaid, Susan Hiller neu Rose Garrard, hyd at artistiaid eraill fel Helen Chadwick,
yr oedd y ffeministiaid, gyda llaw, yn dra gelyniaethus tuag ati, yn enwedig at y modd
y dangosodd ei hun yn gorwedd yn noeth ar lun-gopiwr gyda ffrwythau a blodau.
Dwi’'n credu bod gan ffeministiaeth lawer safbwynt gwahanol, hyd yn oed yn y don
gyntaf honno. Mae dynion wedi defnyddio’r addurniadol ers blynyddoedd lawer;
gwnaeth Mapplethorpe, er enghraifft, luniau eithriadol o hardd a blodau. Dwi erioed
wedi defnyddio les go iawn ond defnyddiais ddull lluniadu a allai fod yn cyfeirio at
waith llaw, ac efallai ei fod wedi ymddangos fel gwneud les neu grefft. Dwi’'n
mwynhau gwau a gwnio erioed, ac yn hoffi gwneud pethau a’m dwylo. Dwi bob
amser wedi dadlau yn fy nghwaith nad yw’r elfennau addurniadol yn ddianghenraid,
eu bod yn wir yn rhan hanfodol o’r syniad. Mae’r rhan fwyaf o’r elfennau addurniadol
yn y gwaith yn ymwneud a dod a’r llaw neu ddod a gweddill y corff yn 6l i mewn i’r

ddelwedd, neu arafu trwy ddefnyddio’r cyfrifiadur, arafu clec sydyn clicied caead y
camera, ehangu’r foment ffotograffig.

LE Awgryma David Campany, yn ei draethawd ‘Seeing in the Darl’,
eich bod yn dwyn y portread a’r tirlun ynghyd i greu trydydd ystyr.
Beth mae’n ei olygu wrth hynny, yn eich barn chi?

HS Dwi’'n credu bod genres mewn celf yn gyffredinol, y syniad o fywyd llonydd, tirlun
a phortread, yn ddiystyr nawr. Dwi wrthi beunydd yn chwarae &’r analog, &'r digidol;
dwi ddim yn credu bod y naill yn wrthwynebus i’r llall. Mewn ffordd, ar gyfer y gwaith
yn Fenis, dwi'n gwneud portread o’r dirwedd, ar un ystyr. Dwi’n ceisio peidio a
gwahaniaethu ar sail genre fel hyn, felly mae’r dirwedd cyn bwysiced ag unrhyw
gymeriad neu ffigwr yn y gwaith. Rydym yn rhan o’n hamgylchedd, yn rhan o’n
tirwedd, a dwi ddim am edrych ar bethau ar wahan.

LE Bydd cynulleidfaoedd yn dehongli’r gwaith mewn ffyrdd
gwahanol yn deillio o’u profiadau eu hunain. A oes gan y gwaith
ystyr sefydlog i chi?

HS Na, dwi ddim yn credu bod yna ystyron sefydlog. Maent yn gymhleth. Dwi am fod
a pherthynas a’m gwaith; dwi am i’r gwaith ddweud rhywbeth wrthyf. Efallai y dywed
rywbeth wrthyf nawr, wrth i mi ei wneud, ond ymhen deng mlynedd, gall fod yn
dweud rhywbeth arall wrthyf na sylweddolais ar y pryd, neu yn yr amser ers i mi ei
wneud, yn dibynnu pryd y caiff ei gyflwyno. Mae pethau’n newid llawer. Mae ystyr
gwaith yn newid gyda’r hyn sy’n digwydd yn y byd a sut mae agweddau’n newid, beth
sy’n digwydd yn y newyddion. Gall hyn oll effeithio ar ddarn o waith mewn ffyrdd na
allech eu rhagweld. Byddai hynny’n cynnwys y gynulleidfa a’r hyn maen nhw’n ei
gyfrannu i’'r gwaith yn eu profiad eu hunain, ac ar ba adeg y maent yn cyfrannu hynny
i'r gwaith.

